
UVOD 

Razvoj privrede, posebno međunarodne trgovine robom i kapitalom izazvao je potrebu za razumjevanjem 
računovodstva. Globalizacija ekonomije sve više povećava i širi finansij- ske transakcije i zahtjeva 
podršku na polju međunarodno uporedivog računovodstva, što, sa svoje strane, rezultira sve većom 
internacionalizacijom računovodstva kao i usklađiva- 

njem i specijalizacijom računovodstva kao struke. 

Računovodstvo je, zapravo, jezik poslovnog sporazumijevanja. 

Svojevrstan doprinos sporazumijevanju i olakšavanju komunikacija u slobodnom kreta- 

nju ljudi, usluga, kapitala i ostalih dobara je uvođenje jedinstvene evropske valute «Evra». 

Svaki puta kada se neki od resursa uloži u proces ostvarenja: npr.materijalni u obliku tekuće ili stalne 
imovine, finansijska imovina te čovjekov fizički ili umni rad, a zbog stvara- 

nja učinaka u obliku proizvoda ili usluge prouzrokuje se trošak. 

Zbog toga polazimo od činjenice, da je računovodstvo ključni informacioni sistem za kontrolu resursa 
svkog preduzeća i procjenu njegovih učinaka, te za donošenje optimal- 



nih menadžerskih odluka, svaki investitor ili neki drugi donosilac odluka o biznisu, a posebno svaki 
savremeni menadžer mora poznavati ključne računovodstvene kategorije, kao i koncepte koji se široko 
primjenjuju u poslovanju preduzeća. 

PREDUZEĆE U TRŽIŠNOJ PRIVREDI 

Nova tržišna filozofija privređivanja tjera nas na stvaranje preduzeća koje je vitalno i sposobno da 
opstane na tržišnom okruženju. Tržišna utakmica ili konkurencija odražavaju stanje privrede: kada je 
ekonomija jedne države razvijena, kada je otvorena, kada su barijere ulasku na tržište iznimka prije nego 
pravilo, učinkovita tržišna utakmica gotovo uvijek postoji. Pravila, međutim, ne smiju biti stroga i moraju se 
ažurirati tako da idu u korak sa promjenama u uslovima i potrebama modernih ekonomija te različitim 
trendovima, a naročito tehnološkim napretkom. I dok ta pravila moraju biti u skladu sa aktuelnim 
ekonomskim trendovima, ne smiju se zanemariti ni političke promjene. Zato je u stvaranju novog 
preduzeća neophodno kreativno razaranje postojeće poslovne filozofije i organizacije, uz stimulativno 
stvaranje i promociju novog upravljačkog know-know (strategija, kultura, rukovođenje). 

